
SGR 01/11
Vuođđudeapmi
Čoahkkáigeassu 

Sámi girkoráđi njuolggadusaid § 6 mielde galgá Sámi girkoráđđi ieš válljet nubbinjođiheaddji guovtti jahkái. Sámi girkoráđi jođiheaddjis lea fásta sadji Girkoráđis ja sus lea ságastallan- ja evttohanvuoigatvuohta, ja nubbinjođiheaddji lea su várrelahttu Girkoráđis. 

Sámi girkoráđi njuolggadusaid 7. paragráfa mielde sáhttá ráđđi ásahit bargolávdegotti (BL) mas jođiheaddji, nubbinjođiheaddji ja okta mieldelahttu ja guokte várrelahtu leat mielde. Njuolggadusaid mielde čoahkkana bargolávdegoddi dárbbu mielde ja mearrida áššiid maidda ráđđi lea addán válddi dan dahkat.  

Goappešat válggain lea lunddolaš váldit vuhtii sohkabeali ja davvisámi, julevsámi ja lullisámi ovddasteami. 

Mearrádus: 

1.   Sámi girkoráđđi vállje 09.03.2011 – 31.12.2012 áigodahkii: 

· Ingar Nikolaisen Kuoljok nubbinjođiheaddjin 

     2.    Seamma áigodahkii válljejuvvo čuovvovaš bargolávdegoddi: 

· Jođiheaddji Anne Dalheim

· Nubbinjođiheaddji Ingar Nikolaisen Kuoljok 

· Jonhild Joma

            Bargolávdegotti várrelahttun válljejuvvojit:

· Kirsten Isaksen

· Jovna Z. Dunfjell

SGR 02/11
SGR njuolggadusaid geahčadeapmi
Čoahkkáigeassu 

Sámi girkoráđđi lea okta dain golbma guovddášgirkolaš ráđiin maid Girkočoahkkin lea válljen. Ráđi mandáhtta ja doaibma lea čielggaduvvon ráđi njuolggadusain (čuvvot mielddusin). Lea lunddolaš ahte easkaválljejuvvon 
Sámi girkoráđđi geahčada njuolggadusaid vai dahká alccesis diđolažžan ráđi mandáhta ja barggu. 

Mearrádus: 


Sámi girkoráđi njuolggadusat geahčaduvvojedje.
SGR 03/11
Čoahkkingirjjit
  1.   Sámi girkoráđi čoahkkingirji 14.12.2010 čoahkkimis, Oslos

Mearrádus: 


Sámi girkoráđđi dohkkehii čoahkkingirjji. 
SGR 04/11
Referáhtaáššit
1) Girkoráđi čoahkkingirji 07. – 08.12.2010, Jevnaker
2) Girkoráđi čoahkkingirji 06. – 08.02.2011, Klækken 
3) Raporta Sámi árvokonferánssas 27. – 29.10.2010, Romsa

4) Referáhtta 25.02.2011 SGR čállingotti čoahkkimiin girkolaš álgoálbmotbargguid birra Genèvas 02.12.2010

Mearrádus:


Sámi girkoráđđi váldá referáhttaáššiid diehtun. 
SGR 05/11
Diehtoáššit

1) Čieža cavgileami buori stivrabargui

2) Reive 15.02.11 bismagodderáđiide Davvi-Hålogalánddas, Lulli-Hålogalánddas ja Nidarosas –  sámi áirras nominašuvdnakomiteai – evttohus

3) SGR váldočálli Tore Johnsena álgosáhkavuorru Sámedikki semináras ”Girku- ja oskkueallin Sámis” 14.09.2010 sámi girkoeallima ja dárbui hálddašit vuoiŋŋalaš árvvuid Sámis”.  

4) SGR reive 20.01.11 muhtin searvegottiide/bismagottiide ruđaid birra materiálaide ja vugiide ovdánahttit sámi oskkuoahpahusa.
5) Reive 20.01.11 muhtin searvegottiide konfirmántaleairra ja ruhta almmuheami birra.

6) Reive 14.12.10 fra SÅR:as (Sámi searvegoddi lullisámi guovllus) – ovddasteaddji Sámi girkobeivviid 2013 prográmmakomiteai.

7) Notáhtta 21.12.10 SGR:as DH, LH ja Nidarosa bismagottiide – sámi girkoeallima statistihkka 2011. 

8) Reive 08.11.10 Norgga sotnabeaiskuvlalihtu Finnmárkku biire stivrras – ”Mánáid lávllagirjji” birra.  

9) Reive 20.12.10 Sámi sálbmalávlunjoavkkus Mátta-Várjjagis – sámi girkoeallima ealáskahttin Mátta-Várjjagis.   

10) Referáhtta Biibbalteavsttat lullisámegillii stivrenjoavkku čoahkkimis 10.01.11 Oslos.   

11) Jahkeraporta 2010 Lullisámi Biibbaljorgalanjoavkkus.  

12)  08.10.10, Davvi-Sálttu soabadanprošeavtta resursajoavku: Bovdehus rabas čoahkkimii man fáddá lea: ”Sáhttetgo muittut buoriduvvot?” 13.10.10 Árranis.

13) Davvi-Hålogalándda bismmas 08.11.10: Oahppaladdanlogaldallama ja oahppaladdan-čoahkkingirjji sádden oahppaladdamis Gáivuona báhppasuohkanis 6 – 10.10.10.

14) Raporta 03.11.10 Girku Heahteveahki barggu birra álgoálbmogiid hárrái Ruoššas ja giittusreive SGR:s 15.02.11.  

15) Preassadieđáhus Sámi nissonforumas dan birra ahte lea 100 jagi áigi dasa go lullisámi nissonat ásahedje vuosttaš sámi nissonorganisašuvnna Norggas.  

16) Epoasta 14.12.10 Sámi nissonforumas: Guoládaga Sámi Sobbara vuosttaš jođiheaddji. 

17) Áviisačállosat 
Ođđa diehtoášši:

18) Davvi-Hålogalándda bisma, 22.02.11: Oahppaladdanlogaldallama ja oahppaladdan-čoahkkingirjji sádden oahppaladdamis Beardus 02. – 06.02.11.  

Lassidieđut:

19) Tore Johnsena notáhtta 08.03.11:  Responsa dokumentii ”Toward an LWF Strategy 2012-17: Directions Paper”.

20) Sámegiela doaibmaplána – stáhtus 2010 ja bargu viidáseappot jagis 2011. 

21) Vuolláičálaákšuvdna Statoila oasálastima vuostá oljosádduidbuvttadeamis Canadas.


Mearrádus:

Sámi girkoráđđi váldá áššiid diehtun čuovvovaš mearkkašumiin: 

· Diehtu nr. 14: Ráđđi váldá fas ášši ovdan maŋŋil go váldočálli Tore Johnsenis lea leamaš čoahkkin Girku Heahtevehkiin.  
SGR 06/11
Guovddášgirkolaš ráđiid jahkeraporta 2010  
Čoahkkáigeassu 
Jahkeraporta jagi 2010 ovddas lea ráhkaduvvon jahkeplána čuovvoleapmin. Stáhtus jagi loahpas lea vuođđu viidáseappot plánemii jagis 2011, gč. GR ášši 23/11. 

2010 jahkeplánas ledje 8 váldosuorggi main ledje oassemihtut ja doaibmabijut. Juohku lei dahkkojuvvon Girko- ja kulturdepartemeantta ja Girkočoahkkima vuoruhansurggiid vuođul 2009-2014 áigodahkii. 

Girkočoahkkin 2004 mearridii ahte váldi dohkkehit raportta Girkuidgaskasaš ráđis ja Sámi girkoráđis addojuvvo Girkoráđđái. Dat mearkkaša ahte Girkoráđđi dohkkeha jahkeraportta buot golbma ráđi ovddas ja sádde dan diehtun Girkočoahkkimii ja departementii. 

Ráđi digaštallamis bođii ovdan ahte teakstabihttá mas leat čujuhusat eará kapihttaliidda/váldosurggiide, ja mii dál lea maŋemusas 8. váldosuorggis, sáhttá baicce sirdit vuosttažin dan seamma váldosuorggis. 


Mearrádus:
Sámi girkoráđđi dohkkeha jahkeraportta Sámi girkoráđi doaimma birra jagis 2010. Diehtu sáddejuvvuo Girkoráđđái dohkkeheapmái. 

SGR 07/11
Guovddášgirkolaš ráđiid jahkeplána 2011
Čoahkkáigeassu 
Guovddášgirkolaš ráđiid jahkeplána leat ráhkadan Girkočoahkkima čanastagaid ja Ođasmahttin-, hálddahuslaš- ja girkodepartmeantta juolludanreivve vuođul. Ovddiduvvon dokumenta lea boađus guhkit áiggi mannolagas ossodagain ja jođihangottis. Ovddiduvvon plána juohká doaimma 8 váldosuorgái main leat váldomihtut ja oassemihtut. 

Leat bargan dahkat mihtuid čielggasin. Jahkeplána lea heivehuvvon ekonomalaš rámmaide. 

Mearrádus:  
Sámi girkoráđđi mearrida ovddiduvvon jahkeplána evttohusa ráđi bargui jagis 2011 čuovvovaš rievdadusaiguin: 

· Doaibmabidjočuokkis 1 mii lea 3.5 čuoggá vuolde lullisámi liturgiijaid birra maŋiduvvo jahkái 2012 daningo ii leat kapasitehta čuovvolit dan barggu jagis 2011.  
· Oassemihtu 5.1 vuollái biddjojuvvo ođđa doaibmabidjočuokkis. Diakoniijaplána sisafievrredeapmi: ”Bargojuvvo viidáseappot movttiidahttit sisafievrredit diakoniijaplána sámi guovlluin”.  
SGR 08/11
Guovddášgirkolaš ráđiid bušeahtta 2011
Čoahkkáigeassu 

Bušeahtta leat juhkkojuvvon siskkobealde rámma mii lea kr 96 500 000 doibmii, das dahket bálkkát kr 34 400 000 oktan bargoaddidivadiin ja kr 62 100 000 leat doaibmagolut. Sisaboahtu lea kr 7 075 000. 

Jagis 2011 leat stádabušeahtas addán lasi juolludeami girkoválgii (demokratiijaođastus). Minddár eai leat lassi juolludeamit stádabušeahtas jagis 2011, earret dan mii guoská fásta doaibmagoluid bálká- ja haddegoargŋumii. Girkoválgii lea Girkoráđis kr 33 651 000 jahkái 2011. 

Mearrádus:  
1. Sámi girkoráđđi ávžžuha Girkoráđi mearridit ovddiduvvon bušeahttajuohkima jahkái 2011 Sámi girkoráđi doibmii.  
2. Sámi girkoráđđi bivdá bargat viidáseappot gávdnat čovdosiid maid bokte sáhttá gokčat govttolaš goluid mat ráđi jođiheaddjis leat iežas doaimma doaimmaheamis.   
SGR 09/11
Opplysningsvesenets fond – ruhtajuohkin 2011
Čoahkkáigeassu 

Opplysningsvesenets Fond (OVF) ruhtajuohkin dáhpáhuvvá dáid mielde: Lov om Opplysningsvesenets Fond av 7. juni 1996 ja Retningslinjer for Opplysningsvesenets Fond – Tilskudd til kirkelige formål, maid Girkočoahkkin mearridii jagis 1997 (GČ 12/97). Girkočoahkkin 2000 (GČ 09/00) rievdadii njuolggadusaid, ja unnit divodeapmi dahkkojuvvui Girkočoahkkimis jagis 2002 (GČ 11/02). Girkoráđđi ja bismagottit ožžot jahkásaččat eanet ohcamušaid Opplysningsvesenets Fondii go dan maid lea vejolaš juolludit. Buorit prošeavttat eai oaččo doarjaga daningo dat ruhtasupmi mii lea hálddus, lea unnit go dat mii ohccojuvvo. Stuoradiggi, departemeanta ja Girkočoahkkin leat bidjan dihto čanastagaid ovtta oassái supmis mii lea biddjojuvvon háldui. 

Lea Girkoráđđi ja bismagodderáđit geat leat doarjagiid hálddašeaddjit OVF juolludemiin. Dat mearkkaša ahte lea Girkoráđi ja bismagodderáđiid ovddasvástádus bidjat doarjjavuostáváldiid juolludemiide rámmaid. Girkuidgaskasaš ráđđi ja Sámi girkoráđđi leat doarjjavuostáváldit ja dan gelbbolašvuođa dihte mii dain lea daid sierranas surggiin, juhket dat danne ruđaid daid surggiid siskkobealde mat ráđiide lunddolaččat gullet. Juohkin prošeavttaide dáhpáhuvvá daid ekonomalaš rámmaid siskkobealde maid Girkoráđđi lea addán. Sámi girkoráđđi juohká prošeavttaide vuoruhansuorggis ”Sámi girkoeallin”. Dán jagi juohká Girkoráđđi kr 700 000,- bargguide sámi girkoeallimis. Dat ruđat mannet bargguide Sámi girkoráđi olis. Dán jagi bođii liige olggobeale ohcamuš masa adde doarjaga. Girkuidgaskasaš ráđđi juolluda ain ruđaid álgoálbmotvuoruheapmái Genévas. 

Evttohus rámmii lea ahte kr 590 000 adnojuvvo siskkáldas prošeavttaide ja kr 110 000 olgguldas vuostáváldiide. 

Mearrádus:  

Sámi girkoráđđi juolluda ruđaid prošeavttaide dan prošeaktabajilgova mielde mii 
čuovvu mielddusin. 

SGR 10/11
Stádabušeahtta 2012. Girkoráđi vuoruheamit
Čoahkkáigeassu 
Girkoráđđi lea ráhkadan bušeahttaevttohusa mas leat stuora vuoruheamit Norgga girkus jagis 2012. Dat reive sáddejuvvui Ođasmahttin-, Hálddahus- ja girkodepartementii (OHM) ođđajagimánu 14. beaivvi 2011. 

 Reive sisttisdoalai dáid vuoruhemiid:  

· Oskkuoahpahusođastus  

· Ođasmahttimat ja nuppástuhttimat Norgga girkus (Sámi girkoeallin ja IKT girkus)

· Lasihit bargoveaga (virggit báhpaide ja diakonaide)

Reive lea Girkoráđđái ovddiduvvon diehtun ja das čujuhit GR áššái 02.3/11. 
Ođasmahttin-, hálddahus- ja girkodepartemeantta lea reivves guovvamánu 7. beaivvi 2011 bivdán Girkoráđi sáddet evttohusa stádabušehttii 2012 ovdal njukčamánu 1. beaivvi 2011. 

Girkoráđis leat máŋga vuoruhansuorggi maid leat álggahan, ja maidda lea stuora dárbu lassi resurssaide. Dát áššedokumenta čuovvola Sd.prp. nr.1 (2010-2011) ja departemeantta juolludanreivve ja Girkočoahkkima 
mearrádusa. Muhtin doaimmaid leat čohkken oktasaš bušeahttapoasttaide vai sáhttit vuhtiiváldit departemeantta háliidusa čohkket gullevaš doaimmaid oktii.  
Evttohusa leat bidjan dainna vuoruhemiin mii čuovvu mearrádusevttohusa.

(Ášši lea GR 07/10 čuovvoleapmi, mas 2011-2012 áigodaga vuoruheamit leat čilgejuvvon). 
Ollislaš bušeahttaevttohus lea kr 114 975 000. Čujuhit tabellii mielddus 1:žis. 

Mearrádus:


Sámi girkoráđđi váldá ovddiduvvon evttohusa diehtun čuovvovaš kommeanttaiguin: 

- Ráđđi deattuha ahte lea dehálaš álggahit Sámi girkoeallima strategalaš plána jagi  

  2012 rájes.  

      
SGR 11/11
Julevsámi liturgiijaid dohkkeheapmi
Čoahkkáigeassu 
Sámi girkoráđđi galgá Norgga girku atnui dohkkehit 9 liturgiija mat leat julevsámegillii jorgaluvvon. 6 dain leat 1977 liturgiijat. Liturgiijat leat leamaš gulaskuddamis searvegottiin ja eará ásahusain, ja Lulli-Hålogalándda bisma lea daid dohkkehan.   

Áššebáhpiris čielggaduvvojit dat teologalaš, prinsihppalaš ja gielalaš válljejumit mat leat dahkkojuvvon. Gástaliturgiijas ja apostolalaš oskkudovddastusas rievdá julevsámi jorgalus vehá dárogielat liturgiija ektui dakko gokko gásttašeamis daddjojuvvo ”i Faderens og Sønnens og Den Hellige ånds navn”, ja go oskkudovddastus jorgaluvvo dáinna: ”de dødes oppstandelse”. Leat čielggadan manne daid sátnádemiid leat válljen, earret eará julevsámegielalaš eavttuid vuođul.

Sámi girkoráđđi ávžžuha dohkkehit namuhuvvon liturgiijaid nugo dat leat ovddiduvvon.  

Julevsámi liturgiijabarggu rámmas leat ovddidan háliidusa oažžut daid ovddiduvvon julevsámi liturgiijaid prentehit guovttegielat julevsámi-dárogiel veršuvdnan vai liturgiijaid šaddá álkit geavahit. Das leat geavatlaš ja prinsihppalaš implikašuvnnat mat eai leat dán áššečielggadeamis čielggaduvvon. 


Mearrádus: 
1. Sámi girkoráđđi ávžžuha Girkoráđi dohkkehit čuovvovaš julevsámegillii jorgaluvvon liturgiijaid Norgga girku searvegottiid atnui:

· Allameassu (1977) / Allamæsso

· Gásta (1977) / Mánnágássta

· Ovttaskasaid rihppadovddastus (1977) / Aktugattja skallo

· Konfirmasjonsliturgi (1977) / Skallidim-jubmeldievnno 

· Nattverd hos syk (1977) / Iehkedismáles skihppe lunna

· Rihppadovddastusipmilbálvalus (1977) / Skallomæsso

· Hávdádeapmi (2002) / Hávddádibme

· Vihaheapmi (2003) / Fiesstim

· Ruovttu buressivdnideapmi /Sijda buorissjivnnedibme

2. Sámi girkoráđđi bivdá čállingotti álggahit barggu prentehit ja olggosaddit julevsámi litugriijaid. Dasa gullá bargu čielggadit vejolašvuođa prentehit julevsámi liturgiijaid oktan dárogiel parallealla teavsttain (veahkketeaksta) vai liturgiijaid šaddá álkit geavahit.

3. Sámi girkoráđđi bivdá geargat prefašuvnnaid jorgalemiin. Galgágo kolleaktarohkosiiguin bargat viidáseappot berre árvvoštallat dan liturgiija čuovggas maid Ipmilbálvalusođastusa rámmas mearridit. Sámi girkoráđđi atná dehálažžan jorgalit ođđa teakstagirjji teavsttaid maid julevsámegillii, ja čujuha minddár Girkočoahkkima mearrádussii GČ 07/10.
SGR 12/11
Komiteen for internasjonale spørsmål (KISP) sámi áirasa 



nammadeapmi 2012 – 2015 áigodahkii
Čoahkkáigeassu 
Sámi girkoráđđi galgá 2012-2015 áigodahkii nammadit sámi áirasa dan komiteai man namma lea Komiteen for internasjonale spørsmål (KISP). Dat lea KISP mandáhta mielde mii lea mielddusin dás. Mildosis leat oanehaččat čilgen KISP stáhtusa, bargguid, čoahkádusa ja bargovuogi.  

Girkoráđđi gokčá mieldelahtu čoahkkin- ja johtingoluid iežas bušeahtas mearriduvvon máksinmeriid mielde.   

Čuovvovaš olbmot leat jerrojuvvon ja leat miehtan vuolgit juogo fásta mieldelahttun dahje várrelahttun:

· Inger Anna Marie Pulk, 36 jagi, searvegoddepedagoga, Guovdageaidnu

· Arve Vesterfjell, 27 jagi, buohccidivššár, Kristiansand

Dušše várrelahttun:

· Kirsti Guvsám, 31 jagi, báhtareddjiidkonsuleanta, Fræna 
· Inga Marie Nordstrand, 29 jagi, buohccidivššár, Romsa 

Mearrádus: 
Sámi girkoráđđi nammada čuovvovačča mieldelahttun lávdegoddái Komiteen for 
internasjonale spørsmål:   
· Inger Anne Marie Pulk, Guovdageaidnu

Várrelahttun nammaduvvo:
· Arve Vesterfjell, Kristiansand
SGR 13/11
Elektoraid válljen
Čoahkkáigeassu 
Sierra válganjuolggadusaid mielde bismagodderáđiid ja Girkočoahkkima 2001 válggas, kap. 3, IV, § 2-4 galgá Sámi girkoráđđi (1) nammadit 10 sámi elektora (válgaolbmo) sámi ovddasteaddji válljemis Davvi-Hålogalándda ja Lulli-Hålogalándda bismagodderáđit, ja (2) evttohit njuolggadusaid lullisámi ovddasteaddji válljemii Nidarosa bismagodderáđđái. Girkoráđđi mearrida njuolggadusaid Sámi girkoráđi evttohusa vuođul. 

Áššebábir eaktuda ahte elektoraid válljen sámi ovddasteaddji válgii Davvi-Hålogalándda ja Lulli-Hålogalándda bismagodderáđiide, čuovvu daid ovddeš prinsihpaid maid Sámi girkoráđđi (SGR 25/09) lea mearridan. Das lea sáhka dássedis sohkabealis ja háliidus oažžut olbmuid geat geográfalaččat orrot bieđgguid. 

Áššebáhpiris digaštallojuvvojit guokte vejolašvuođa dan birra movt galgá čađahit válgga lullisámi ovdda-steaddjái Nidarosa bismagodderáđđái: Juogo válljet 5 elektora, dahje válgga bokte mas jienastanvuoigatvuođalaš 
mieldelahtut Saemien Åålmege / Sámi searvegottis lullisámi guovllus leat jieanstan. Sámi girkoráđđi ávžžuha dan maŋit vejolašvuođa. 


Mearrádus:
1. Sámi girkoráđđi nammada čuovvovaš elektoraid sámi ovddasteaddji válgii Davvi-Hålogalándda bismagodderáđis:  

· Tove-Lill Labahå Magga, Mátta-Várjjat

· Ranveig Ballovara Varsi, Deatnu

· John Aslak Johansen, Kárášjohka

· Inger Marie Bongo Eira, Guovdageaidnu

· Brita Julianne Nilsdatter Skum, Áltá

· Hans Nic. Nilsen, Omasvuotna

· Herborg Rundberg, Romssa

· Berit Oskal Eira, Loabát

· Nils Arne Rasmus, Hárstá

· Helen Storelv-Rabone, Evenášši

2. Sámi girkoráđđi nammada čuovvovaš elektoraid sámi ovddasteaddji válgii Lulli-Hålogalándda bismagodderáđis:  

· Ingolf Kvandahl, Bállat

· Lilly Vitsák, Hápmir 

· Kåre Tjihkkom, Divttasvuotna

· Solvår Knutsen Turi, Divttasvuohta

· Heidi Birgitta Andersen, Bådåddjå/Divttasvuotna

· Inga-Lill Sundset, Bådåddjå

· Guri-Lise Stavrum, Fuoisku

· Birgit Labba, Sálát

· Knut Sivertsen, Báidár
· Tom Aile Bientie, Rana
3. Sámi girkoráđđi ávžžuha Girkoráđi mearridit čuovvovaš njuolggadusaid lullisámi ovddasteaddji válgii Nidarosa bismagodderáđđái:  

· Nidarosa bismagodderáđđái válljejuvvo sámi ovddasteaddji njuolggoválgga bokte

Saemien Åålmege/Sámi searvegotti mieldelahtuid gaskkas lullisámi guovllus.
· Nidarosa bismagodderáđđi ráhkada válgajienastuslogu dan mieldelahttolisttu vuođul

      mii lea Saemien Åålmege/Sámi searvegottis lullisámi guovllus.    


Válga dáhpáhuvvá poastaválgan
SGR 14/11
Sámegiel sálmmat ođđa dáru sálbmagirjái
Čoahkkáigeassu 
Ođđa sálbmagirji olggosaddojuvvo ovtta gáhppálagas. Dat mearkkaša ahte sálmmaid lohku lea unniduvvon sullii 1200 sálmmas 900 sálbmii. Maiddái sámi sálmmaid lohku unniduvvo 20 sálmmas 15 sálbmii juohke giela nammii.  

Mearrádus: 
1. Sámi girkoráđđi doarju dan prinsihpa ahte dan ođđa sálbmagirjjis unniduvvo sámi sálmmaid lohku seamma olu proseanttain go dáru sálmmat. 

2. Sámi girkoráđđi addá čállingoddái válddi loahpalaččat válljet sálmmaid ráđđálagaid guoskevaš oasálastiiguin lullisámi, julevsámi ja davvisámi girkoeallimis dan  ságastallama vuođul mii ráđi čoahkkimis lei. 

3. Sámi girkoráđđi bivdá bidjat eanet sálmmaid dan Girkoráđi sálbmadiehtovuđđui maid galget láhčit Norgga girku anu olamuddui. 

SGR 15/11
Čoahkkinplána 2012
Čoahkkáigeassu 
Guovddášgirkolaš ráđiid čállingoddi lea ovddidan čoahkkinplána evttohusa ráđđečoahkkimiidda jagis 2012. Sámi girkoráđi vuolggasadji lea Girkoráđi čoahkkinplána, daningo muhtin Girkoráđi áššit maid meannuduvvojit Sámi girkoráđis. Áššemeannudeami dihte lea dárbbašlaš bidjat Sámi girkoráđi čoahkkimiid nu lahka Girkoráđi čoahkkimiid go vejolaš. 

Sámi girkoráđđi lea doallan iežas ráđđečoahkkimiid vai beassá deaivvadit sámi girkoeallimiin iešguđet guovlluin riikkas. Strategalaččat ja bušeahta dihte leat dál Oslo, Bådåddjå ja Romsa evttohuvvon deaivvadanbáikin jagis 2012. 

Girkočoahkkin mearrida Sámi girkoeallima strategalaš plána čuoŋománus 2011. 2012 lea vuosttaš jahki plána 5-jagi doaibmaplánaáigodagas. Bismagodderáđit, bismmat ja stiftagávpogat golbma davimus bismagottiin leat strategalaččat plána čuovvoleamis. Sámi girkoráđi čoahkkin čakčamánus 2011 lea Troanddimis. Go dasto vel jagis 2012 leat čoahkkimat Bådåddjås ja Romssas, de lea Sámi girkoráđđi oanehis áiggis galledan buot golbma stiftagávpoga.  
Čoahkkin Romssas jagis 2008 lei plánejuvvon dollojuvvot Álttás, muhto girdistreaikka dihte fertii dan bidjat Romsii. Danne eai lean deaivvadeamit guoskivaš birrasiiguin Romssas dalle. Sámi girkoráđi čállingoddi lea jáhkkimis fárrehuvvon Romsii jagis 2012. Romssa suohkan meannuda geassemánus 2011 ohcamuša lahttudit suohkana davvisámegiela hálddašanguvlui.

Dan guokte maŋemus ráđđečoahkkima oktavuođas Oslos eai leat leamaš deaivvadeamit gávpoga sámi birrasiiguin. Eaktuduvvo ahte dat dahkkojuvvo jagis 2012.

Mearrádus: 

Sámi girkoráđđi mearridii čuovvovaš čoahkkinplána ráđđečoahkkimiidda jagis 2012:


1. čoahkkin njukčamánu 08. – 09. beivviid:


Oslo 

2. čoahkkin čakčamánu 20. –  21. beivviid:


Romsa 

3. čoahkkin skábmamánu 28. – 29. beivviid:

Bådåddjå
RABAS SMIEHTTAMUŠSÁGASTALLAN VÁIBMOÁŠŠIID JA HÁSTALUSAID BIRRA SÁMI GIRKOEALLIMIS Sámi girkoráđi čoahkkimis Hárštás njukčamánu 9. beaivvi 2011

Ráđis lei rabas smiehttamušságastallan vuosttaš čoahkkinbeaivvi sámi girkoeallima ja Sámi girkoráđi barggu birra. Dan ságastallamis leat čuovvovaš čuoggáid čállán: 

· Sámi girkoeallin lea mávssolaš árvo- ja árbevieruid guoddi Sámis, ja sámit atnet girku alla árvvusin.  

· Čujuhit digaštallamiidda sámegiel galbbaid birra Bådåddjås ja Romssas, ja sámivuođa fallehemiid. Galggašiigo girku boahtit eanet oidnosii dakkár digaštallamiin?

· Vuoiŋŋalaš árvvut ja birrasa, návdepolitihkka, eana- ja guolástanvuoigatvuođat leat áigeguovdilis fáttát.  

· Facebook lea reaidu ásahit fierpmádagaid, juogadit árvvuid ja oainnuid. Nuorat mannet ovdamearkkadihte facebookii lihkohisvuođaid/iešsoardimiid oktavuođain ja juogadit iežaset morraša, ráhkadit muitogirjji sin birra geat leat duššan, rohkadallet ja leat rahpasat iežaset dovdduiguin. 

· Lea buorre go Sámi girkoráđđi fátmmasta miehtá sámi guovllu, maiddái lullisámi guovllu. 

· Girku lea vehá oaidnemeahttun, girku galggašii leat eanet oidnosis ja aktiivvalaččat mielde servodagas.

· Boazodoalus Sis-Finnmárkkus leat siskkáldas giččut. Sáhttágo girku ja Sámi girkoráđđi dahkat juoidá dainna? Boazodoalus dovdet girku bures ásahussan.

· Girkodulkkat eai galggaše leat dušše báhpaid dulkkat, muhto maiddái eará girkolaš bargiid. Lea mávssolaš dulkot sámegielas dárogillii, iige dušše dárogielas sámegillii. 

· Leastadianisma ja oktavuohta gaskal leastadiánariid čoakkalmasaid ja Norgga girku. Sihke čoakkalmasaid ja girku almmolaš rollat leat rievdamin sámivuođa ektui  
· Soabadanbargu. Árbevirolaččat leat váttis áššit dávjá doalahuvvon jávohisvuođas. Lea dárbbašlaš oažžut reaidduid maiguin lea vejolaš daid dustet. Dat ii guoskka dušše vealaheapmái, muhto maiddái veahkaválddálašvuhtii. 

· Sivvan vuosteháhkui girku soabadanprošeavtta bargui sáhttá leat ahte soabadan sátni lea “váldoguovlu” leastadiánariid čoakkalmasain ja šaddá danne gilvaleaddjin dasa 

· Lea dárbu bargat viidáseappot sámivuođain ja vuoiŋŋalašvuođain, ja nuppe bealis fas  servodatgažaldagaiguin. 
· Ráđi jođiheaddji háliida “Dáhpáhuvvan maŋemus oaidnaleami rájes”-poastta juohke čoahkkimis, mas ráđđelahtut sáhttet ovddidit áššiid maid oidnet, maid birra jurddašit, leat lohkan jnv. 
· Lea hállu bidjat ráđđečoahkkimiin áiggi seminárii mas sáhttá fágalaččat čiekŋudit áigeguovdilis fáttáide. Dat sáhttet áinnas leat rabas seminárat. Sámi vuoiŋŋalašvuohta ja Marit Myrvoll namuhuvvui áigeguovdilin dan oktavuođas.  

· Lea dárbu oažžut čielgasii dan makkár oaidnu olbmuin lea Sámi girkoráđđái? Makkár 

áššiiguin lea lunddolaš bargat ja makkáriidda buktit cealkámušaid?
SGR

